
Numri i lëndës: 2020:010020 

Datë: 26.12.2023 

Numri i dokumentit:     05123331 

 

P.nr. 424/20 

 

NË EMËR TË POPULLIT 

GJYKATA THEMELORE MITROVICË, DEGA NË VUSHTRRI-Departamenti i Përgjithshëm – 

Divizioni Penal, gjyqtari i vetëm gjykues Ferki Xhaferi, me pjesëmarrjen e praktikantes Rejhane 

Mani, duke vendosur në çështjen penale kundër të pandehurit Xh.Z, fshati N, komuna V, te cilin e 

mbron av. Valdet Kadriu, për shkak të veprës penale “Organizimi i skemave piramidale apo bixhozit 

te paligjshëm” nga neni 294 par.2 te KPRK-se, duke vendosur sipas Aktakuzës së Prokurorisë 

Themelore në Mitrovicë- Departamenti i Përgjithshëm PP.II.nr.160/20 te dt.25.06.2020, pas 

mbajtjes së seancës së shqyrtimit fillestar të datës 15.12.2023, ne praninë e të pandehurit Xh.Z, 

mbrojtësit te tij Av.Valdet Kadriu dhe prokurorit te shtetit Muharrem Prekazi, në te njëjtën ditë 

shpalli, dhe me datë 26.12.2023 përpiloi këtë:  

 

AKTGJYKIM 

 

I PANDEHURI: Xh.Z , nga i ati N dhe e ëma H, e gjinisë U, i lindur më ..., V, ku edhe jeton ne 

fshatin N, rr. “S”, nr..., dhe me nr. personal ..., ka të kryer shkollën e mesme, i pa martuar, i pa punë, 

i gjendjes së mesme ekonomike, shqiptar, shtetas i Republikës së Kosovës,  

 

ËSHTË  FAJTOR 

 

SEPSE:  ekziston dyshimi mirë i bazuar se i vetëdijshëm për veprën e tij dhe pasojat e së njëjtës, 

nga një datë e papërcaktuar e deri me 15.01.2020 deri në ora 19:18, në lokalin e vet i cili gjendet në 

rr. “S” në V me qëllim që vetit ti siguroj dobi të kundërligjshme pasurore, ka organizuar bixhoz, 

respektivisht lojëra të fatit në kundërshtim me dispozitat ligjore, në atë mënyrë që në lokalin e cekur 

me qëllim të bixhozit ka përdorur tri aparate, dhe atë dy te markës “Apex” dhe një te markës “Kajot” 

me numër serik SN:9080109002030, të cilat janë marrë nga ana e policisë, 

 

Me çka ka kryer veprën penale “Organizimi i skemave piramidale apo bixhozit te paligjshëm” nga 

neni 294 par.2 te KPRK-se. 

 

Andaj gjykata në kuptim të neneve 4, 7, 17, 21, 38, 42, 43, 44, 69, 70, 71,  dhe nenit 294 par.2 te 

KPRK-se, si dhe në bazë të nenit  270, 364 dhe nenit 449 të KPP-së të pandehurit i cakton:  

 

Dënim burgu ne kohëzgjatje prej 3 (tre) muaj.  

Me pëlqimin e te pandehurit e ne vështrim te dispozitave te nenit 44 te KPRK-së, gjykata te 

pandehurit, dënimin me burg ia zëvendëson me: 

 

DËNIM ME GJOBË 

 

Me të cilin të pandehurit Xh.Z gjykata i shqipton dënimin me gjobë në shumën prej 1200€  (njëmijë 

e dyqind euro), të cilin dënim i pandehuri detyrohet qe ta paguaje ne afatin prej 15 ditësh pas 

plotfuqishmërisë se këtij aktgjykimi.  

 

Nëse i pandehuri nuk do apo nuk mundet ta paguaj gjobën, do ti shndërrohet ne dënim burgu duke 

llogaritur 20€ për një dit burgim.   

 

KONFISKOHEN - tri aparate, dhe atë dy te markës “Apex” dhe një i markës “Kajot” me numër 

serik SN:9080109002030. 

 

DETYROHET i pandehuri qe ne emër te shpenzimeve procedurale te paguaj: ne emër te paushallit 

gjyqësor shumen prej 30€ (tridhjetë euro),  ne emër te taksës për kompensimin e viktimave te krimit 

shumen prej 20€ (njëzet euro). 

 

Të gjitha këto në afat prej 15 ditësh prej ditës së marrjes së formës së prerë të këtij aktgjykimi nën 

kërcënimin e ekzekutimit të dhunshëm. 

 

A  r  s  y  e  t  i  m 

 

Pjesa hyrëse e aktgjykimit te arsyetuar 

 

Prokuroria Themelore në Mitrovicë - Departamenti i Përgjithshëm ka ngritur aktakuzën 

PP.II.nr.160/20 te dt.25.06.2020, kundër të pandehurit Xh.Z nga fshati N komuna  V, për shkak te 

veprës penale “Organizimi i skemave piramidale apo bixhozit te paligjshëm” nga neni 294 par.2 te 

KPRK-se.  

 

Gjykata ndaj te pandehurit Xh.Z ka caktuar dhe ka mbajtur seancën e shqyrtimit fillestar me datë 

15.12.2023, ku në këtë seancë gjyqtari i vetëm gjykues e ka njoftuar te pandehurin me të drejtat e 

tij në këtë çështje penale. Pas kësaj, gjykata e ka ftuar prokurorin e shtetit qe t’ia lexoje  aktakuzën 

te pandehurit. Pas leximit te aktakuzës nga ana e prokurorit te shtetit, dhe pasi qe gjykata është 

bindur se i pandehuri e ka kuptuar aktakuzën, te pandehurit i është dhënë mundësia qe te deklarohet 

lidhur me fajësinë. 

 

Lidhur me pranimin e fajësisë i pandehuri ka deklaruar se nuk e mohoj kryerjen e kësaj vepre penale 

pasi qe është e vërtetë se aparatet janë gjetur në pronën e tij dhe qe nga fillimi ka bashkëpunuar me 

organet e ndjekjes, nuk e ka mohuar kryerjen e kësaj vepre, dhe ka shtuar se qe nga ajo kohe datë 

15.01.2020, nuk është marre më me këto lojëra të fatit pasi që ka kuptuar se nuk ia vlen qe te merret 

me këso veprime. Ka shtuar se lut  gjykatën që ti shqiptoje një dënim sa me të butë dhe zotohet se 

në të ardhmen nuk do të paraqitet në gjykatë as për këto vepra penale e as për ndonjë vepër tjetër. 

  

Prokurori i shtetit lidhur me pranimin e fajësisë se te pandehurit ka deklaruar se mbi bazën e 

deklarimit te pandehurit, pas njoftimit paraprak nga ana e gjykatës, ne lidhje me benefitet dhe 

pasojat e pranimit te fajësisë, pasi qe i njëjti ka kuptuar akuzën e cila rendon mbi te, i vetëdijshëm 

në lidhje me këtë deklarim të pranimit te fajësisë, i cili është në përputhje të plotë me provat dhe 

shkresat e kësaj lende penale, nga këto arsye gjykatës konform dispozitës se nenit 242 te KPP-se, 

ka propozuar qe deklarimin e te pandehurit mbi pranimin e fajësisë ta pranojë ne tërësi. Po ashtu ka 

shtuar se në rast se gjykata e pranon këtë deklarim mbi pranimin e fajësisë, me rastin e përcaktimit 

te llojit dhe lartësisë se dënimit konform dispozitës se nenit 69 e lidhur me nenin 70 te KPRK-se, 

te ketë parasysh rrethanat rënduese dhe lehtësuese dhe pas vlerësimit të të gjitha këtyre, me qellim 

te arritjes se qëllimit te dënimit konform nenit 38 te KPRK-se, gjykatës i ka propozuar që të 

shqiptojë një dënim adekuat. 

 

Mbrojtësi i të pandehurit ka deklaruar se pas konsultimeve te mjaftueshme me te akuzuarin dhe pasi 

i njëjti i ka kuptuar përfitimet dhe pasojat e pranimit te fajësisë, i njëjti me vullnet te tij, pa presion 

është pajtuar që të bëjë pranimin e fajësisë për veprën penale me te cilën akuzohet me aktakuzë, 

prandaj meqë janë plotësuar kushtet ligjore, lidhur me aktin e pranimit te fajësisë gjykatës i ka 

propozuar qe te njëjtën ta aprovoje, dhe ne lidhje me rastin e caktimit te llojit dhe lartësisë se dënimit 

gjykatës i ka propozuar qe te ketë parasysh disa rrethana lehtësuese te cilat e karakterizojnë te 

mbrojturin e tij, siç janë bashkëpunimi vullnetar me organet ndjekëse dhe me gjykatën ne te gjitha 

fazat e procedurës penale, i njëjti është i punësuar, deri me tani nuk është i dënuar me asnjë 

aktgjykim te plotfuqishëm dhe se i njëjti ndjen keqardhje dhe është betuar se ne te ardhmen nuk do 

te ndërmarrë veprime me te cilat do te bie ndesh me ligjin. Mu për këto arsye i ka propozuar gjykatës 

qe ndaj te akuzuarit duke i pasur parasysh dispozitat e zbutjes se dënimit nen minimumin e 

parashikuar ti shqiptoje një dënim sa me te bute, e ne këtë rast dënim te kushtëzuar apo edhe me 

gjobe. 

 

Pas pranimit të fajësisë, gjykata ia ka tërhequr vërejtjen të pandehurit lidhur me pasojat e pranimit 

të fajësisë dhe të njëjtin e ka njoftuar me favoret dhe disfavoret e pranimit te fajësisë dhe me dënimet 

e parapara me nenin 294 par.2 të KPRK-së, por qe i pandehuri edhe pas këtyre paralajmërimeve ka 

deklaruar se e pranon ne tërësi fajësinë sipas aktakuzës. 

 

Gjykata pranimin e fajësisë nga i pandehuri e ka vlerësuar në kuptim të dispozitave të nenit 241 par 

1 të KPPK-së dhe ka konstatuar se janë përmbushur kushtet ligjore që pranimi i fajësisë të aprovohet 

nga ana e gjykatës. 

 

Provat e vlerësuara nga gjykata  

 

Andaj gjykata e ka pranuar deklarimin mbi pranimin e fajësisë nga i pandehuri sepse ky pranim i 

fajësisë është i mbështetur edhe në provat materiale te cilat gjinden ne shkresat e lendes dhe atë: 

memorandumi zyrtar me numë te referencës 04/1-02-VSH/H-07 i datës 16.01.2020; raporti fillestar 

i incidentit me numër te rastit 2020-BD-44 i datës 15.01.2020; procesverbali mbi inspektimin e 

kryer me numër 001548 i datës 15.01.2020; raporti i oficerit me numër te rastit 2020-BD-044 i 

datës 15.01.2020; vërtetim mbi sekuestrimin e sendeve përkohësisht te sekuestruara i datës 

15.01.2020; procesverbal mbi marrjen në pyetje të të dyshuarit me numër te rastit 2020-BD-044 i 

datës 15.01.2020; fotodokumentacioni ne 8 shtojca; raport policor me numër te rastit 2020-BD-044 

i datës 15.01.2020.  

 

Gjendja faktike e vërtetuar 

 

Bazuar në të lartcekurat, gjyqtari i vetëm gjykues ka vërtetuar këtë gjendje faktike, se i pandehuri 

Xh.Z, me dashje ka kryer veprën penale Organizimi i skemave piramidale apo bixhozit te 

jashtëligjshëm nga neni 294 par. 2 të KPRK-së, në kohën, vendin dhe mënyrën e përshkruar si në 

dispozitiv të këtij aktgjykimi. 

Në nenin 294 par.2 të KPRK –së është parashikuar se formën themelore të veprës penale Organizimi 

i skemave piramidale apo bixhozit te jashtëligjshëm e kryen: “Kushdo që me qëllim të përfitimit të 

kundërligjshëm të dobisë pasurore për vete apo për personin tjetër, organizon, merr pjesë apo 

ndihmon në organizimin e bixhozit, lojërave të llojit të kazinove apo lojërave të fatit siç përcaktohet 

me ligj, për të cilat nuk është dhënë licenca, leja apo koncesioni i organit kompetent, dënohet me 

burgim prej gjashtë (6) muaj deri në pesë (5) vjet.  

 

Andaj, duke u bazuar në të lartcekurat dhe faktin se pranimi i fajësisë nga ana e të pandehurit është 

në përputhje me të gjitha provat në shkresat e lëndës, gjykata ka vendosur që të pandehurin ta 

shpallë fajtor për veprën penale për të cilën akuzohet, ngase veprimi i tij përmban të gjitha tiparet 

e veprës penale e cila iu ngarkohet dhe se për të njëjtën është penalisht përgjegjës. 

 

Gjetjet e gjykatës lidhur me llojin dhe lartësinë e dënimit 

 

Me rastin e caktimit të llojit dhe lartësisë së dënimit gjykata duke u bazuar edhe ne dispozitat e 

nenit 38, 70 dhe 71 te KPRK-së, ka marrë parasysh rrethanat lehtësuese si: pranimin e fajësisë, ka 

shprehur keqardhje për veprën e kryer, dhe se është zotuar se ne te ardhmen nuk do e merret më me 

ato veprime. Si rrethanë renduese gjykata vlerësoj shkallen e përgjegjësisë penale, motivet për 

kryerjen e kësaj vepre penale, si dhe dëmtimin e vlerës se mbrojtur. 

  

Kodi Penal i Republikës se Kosovës  për veprën penale “Organizimi i skemave piramidale apo 

bixhozit te paligjshëm ” nga neni 294 par.2 i  KPRK-së, ka parapare burgim prej gjashtë (6) muaj 

deri në pesë (5) vjet. Duke vlerësuar te gjitha rrethanat e rastit gjykata te pandehurit i ka caktuar 

dënim burgu ne kohëzgjatje prej (3) tre muaj,  e ne vështrim te dispozitave te nenit 47 dënimin me 

burg ia ka zëvendësuar me dënimin me gjobë.  

 

Me rastin e shqiptimit te llojit dhe lartësisë se dënimit dhe zëvendësimin me lartësinë e gjobës, 

gjykata mori parasysh rrethanat lehtësuese te parapara me nenin 70 par.3 pika  3.10- pranimin e 

fajit dhe nenin 70 par. 3 pika  3.11- keqardhjen e shfaqur nga personi i  dënuar dhe në bazë të 

këtyre rrethanave lehtësuese ka vlerësuar se dënimi i shqiptuar ne rastin konkret është i mjaftueshëm 

për risocializimin e te pandehurit. Po ashtu gjykata ka vlerësuar se ndaj te pandehurit plotësohen 

kushtet ligjore për zbutjen e dënimit ne vështrim te dispozitave te nenit 71 te KPRK-së.  

 

Gjykata çmon se dënimi i shqiptuar është i drejtë dhe i ligjshëm, në harmoni me shkallën e 

përgjegjësisë penale dhe intensitetin e rrezikimit apo dëmtimit të vlerës së mbrojtur. Së këndejmi 

me pranimin e gjitha këtyre rrethanave, nuk ka pasur vend që të pandehurit t’i shqiptohet dënim më 

i rëndë apo më i butë, sidomos gjykata ka vlerësuar se nuk mund t’i shqiptohet dënim me i rende 

pasi qe kuptimi i një dënimi me te rende do te ishte vetëm kundër- reproduktiv pasi qe edhe nga 

koha e kryerjes se kësaj vepre penale ka kaluar një periudhë relativisht e gjatë.   

 

Andaj, gjykata vlerësoi se edhe me këtë  dënim me gjobe ndaj të pandehurit do të arrihet qëllimi i 

dënimit si ne nenin 38 te KPRK-së, që të parandalojë kryerësin nga kryerja e veprave tjera penale 

në të ardhmen, të bëjë rehabilitimin në rastin konkret, që i pandehuri në të ardhmen të ketë kujdes 

të shtuar, që të mos bie në kundërshtim me ligjin, dhe t’i parandalojë personat e tjerë nga kryerja e 

veprave penale. 

  

Arsyet lidhur me konfiskimin e mjeteve, shpenzimet e procedurës dhe kompensimin e viktimave te 

krimit 

 

Vendimin lidhur me konfiskimin e mjeteve gjykata e ka marrë në bazë të nenit 270 të KPP-së.  

Vendimin mbi shpenzimet e procedurës penale gjykata e ka marrë në bazë të nenit 449 të KPP-së.  

 

Vendimi për taksen për kompensimin e viktimave te krimit gjykata e mori ne baze te nenit 39 te 

ligjit për kompensimin e viktimave te krimit. Nga të lartë cekurat e bazuar në nenin 364 të KPPK-

së, gjykata vendosi si në dispozitiv të këtij aktgjykimi.     

 

                        GJYKATA THEMELORE  MITROVICË - DEGA NË VUSHTRRI 

Departamenti i Përgjithshëm – Divizioni Penal  

P.nr.424/20, datë: 26.12.2023   

    

                                                                                                                                                                 

Procesmbajtësja - Praktikante                                                           Gjyqtari i vetëm gjykues  

      Rejhane Mani                                                                                        Ferki Xhaferi                                                                                                                                                                                                                     

      

 

 

 

KËSHILLË JURIDIKE: Kundër këtij aktgjykimi është e lejuar e drejta në ankesë në afat prej 30 

ditësh nga dita e pranimit të këtij aktgjykimi. Gjykatës së Apelit në Prishtinë nëpërmes kësaj 

gjykate në kopje të mjaftueshme. 


